
Cimiterji fil-Hamrun
minn Alfie Guallaumier

Sa minn zmien bikri, il-bniedem haseb li ghal wara mewtu jkollu dar ohra fejn
ikun jista’ jistrieh fiha. Talanqgas hekk kien jithimha u b’din il-fehma bena ogbra u
monumenti li ghadhom il-meravilja arkitettonika sallum. Hekk naraw il-piramidi
tal-Egittu bhala ezempju u I-katakombi mxerrdin mad-dinja kollha. Anki ahna hawn
Malta ghandna katakombi 1-gmiel taghhom u x’uhud minnhom ghandhom graffiti
u affreski li jorqmuhom, kif insibu f’dawk ta’ Sant’ Agata u ta’ San Pawl, kollha
fir-Rabat. Qed insemmi dawn it-tnejn biss ghaliex f’Malta nsibu ghadd gmielu
minnhom, imma mhux kollha ghandhom il-graffiti. Dan biex nuru li I-konservazzjoni u 1-qima li kienet tinghata
lill-mahbubin kienet minn dejjem f’mohh il-bniedem. Il-qabar mhux biss huwa l-mod kif issir id-difna, imma
wkoll kif jibqa’ miftakar jekk jista’ jkun ghal dejjem.

Il-knisja minn dejjem kienet titlob li I-bniedem ghandu jinghata f’mewtu d-dinjita li tixraqlu u difna xierqa.
Kien hemm zmien li xi pajjizi kellhom id-drawwa (u hafna ghad ghandhom) li jikkremaw il-mejtin taghhom
- prattika li 1-knisja xejn ma kienet tagbel maghha.

Il-knejjes Maltin sa minn zmien ilu, kellhom id-drawwa u forsi anki l-obbligu li waqt il-bini taghhom, jahsbu
biex ikollhom kannierja biex fiha jindifnu I-parruccani taghhom. Wiehed irid izomm f’mohhu 1i f’dawk iz-
zmenijiet il-popolazzjoni ta’ Malta kienet zghira, u ghalhekk dak l-ispazju ta’ taht il-knisja. kien ikun bizzejjed.
Hafna rhula ghadhom zghar sallum, ahseb u ara meta nibtu. Dawn ma kienx ikollhom aktar minn ¢irka mitt
ruh. Trid tahseb ukoll li I-bi¢ca 1-kbira tal-ispazju taghhom kien ikollhom ogbra tal-massa, ghad li kien hemm
min kellu gabar tal-familja wkoll. Dan kien jiddependi mid-dinjita tal-familja li kienet - forsi xi benefattur tal-
knisja, allura jkun jixraqlu riserva ghalih u ghal familtu.

Imma f’bosta nhawi ta’ Malta ghadek tara ¢imiterji zghar imrekknin qalb I-ghelieqi u anki hdejn xi razzett jew
quddiem xi kappella. Imma tara wkoll ¢imiterji mdaqqsin, u dan forsi kien jiddependi wkoll skont 1-ghadd tal-
popolazzjoni ta’ dak id-distrett. Wiehed irid jirraguna bl-esigenzi u l-mentalita ta’ dak iz-zmien. Mard kontaggjuz
bhalma huma I-kolera, 1-pesta u mardiet ohra kienu jzuruna sikwit u dawn kienu jitolbu ¢imiterji mbieghdin
mill-abitanti. Dan il-mard kien jigi f"Malta wisq drabi minhabba x-xwieni li kienu jzuru portijiet fejn ikun fegg
dan il-mard. Ghalkemm 1-Ordni kellha I-ligijiet sanitarji taghha, b’danakol]u 1-mard kien jirnexxielu jinfiltra
fil-gzejjer taghna. Fil-Belt, hdejn Dar il-Mediterran, li dak iz-zmien kienet l-Isptar tal-Ordni, kien hemm kappella
maghrufa bhala Ta’ Nibbia fejn fiha kienu jindifnu dawk kollha li jmutu f’dak l-isptar. Illum din il-kappella
tinsab imwaqqa’ wara li giet milquta bil-bombi fl-ahhar gwerra. Kien bniha I-Kommendatur Fra Giorgio Nibbia
fl-1731 u baqghet maghrufa b’dak l-isem. Kien hemm il-hsieb li xi darba din il-kappella terga, tinbena, izda
dan il-hsieb baga’ ma sehhx.

Anki ahna 1-Hamrun ghandna ¢imiterji u kellna aktar ukoll. Zewg ¢imiterji antiki hafna huma dawk tal-Blata
1-Bajda li llum minfloku hemm il-kappella fejn fiha jinsab midfun San Gorg Preca. Dan il-lok kien ¢imiterju
tal-kolera u tal-pesta. Kien mizmum tajjeb hafna. Jien niftakru bl-ghamla ta’ maqrut, kif ghadu hekk sallum,
b’kolonna u b’salib gholi f’nofsu, u dejjem b’xi xemgha tixghel quddiemu. Fih kien hemm ghadd ta’ sigar tal-
palm u mad-dawra kellu filliera balavostri u grada tal-hadid fin-nofs. Fih kellu xi ogbra, u fil-gwerra li ghaddiet
gew xi bombi fuqu li ghamlulu xi hsarat. Ghalhekk 1-Awtoritajiet Ekklesjastici ddecidew li jnehhu 1-ghadam
li kien hemm u jtuhom difna fi¢c-Cimiterju. Meta darba 1-Kappillan tal-Hamrun kien qed ibierku, dak il-hin
inzerta ghaddej 1-Ar¢isqof Gonzi li waqqaf il-karozza tieghu u nforma lill-Kappillan li hemm ma kienx hemm
ghadam. Kien f’dan iz-zmien li d-dirigenti tal-Muzew hatfu l-opportunita u talbu dan il-lok biex fugha jibnu
knisja u I-kwartier generali taghhom. Dak iz-zmien kien Segretarju Generali ¢ertu s-Sur Guze Schembri, u lili
qalli li dags tletin sena qabel (dak iz-zmien) kien imur ikejjel dak il-lokal bil-pass. Dan ifisser 1i kwazi minn
dejjem kien f’mohh is-So¢jeta tal-Muzew li jiehdu taht idejhom dan il-lokal, u dan minhabba ¢-centralita
tieghu. L-Ar¢isqof Gonzi ddikjara solennament li dak kien lok sagru u ma kien se jéedih qatt jekk ma tkunx
xi entita sagra. Ghalhekk il-Muzew talbuh ghal dak l-iskop, gie accettat u 1-kuntratt ghad-devoluzzjoni tieghu

sar fil-31 ta’ Dicembru 1953. Nhar Santa
Marija, fil-15 ta> Awwissu, 1954, Dun Gorg
Preca bierek il-lok. Kien fis-7 ta’ Ottubru,
1954 1i tgieghdet l-ewwel gebla ta’ din il-
kappella 1i llum izzejjen din ix-xaqliba.
B’danakollu meta tal-Muzew kienu qed
ihaffru u jhammlu l-hamrija, sabu xi ghadam
li ma kienux intebhu bih fit-thammil ta’ gabel.
Filfatt f°xi dokumenti ta’ kuntratti 1i saru
f’dik ix-xaqliba, jinghad li lil hawn kien
jissejjah bhala xquq l-ogbra, bla dubju ghal
dan ic-Cimiterju. Dan i¢c-Cimiterju kienu jsibuh
ukoll bhala Taz-Zuntier, u dan il-lagam jista’
jkun gej minhabba d-dawra ta’ balavostri 1i
kellu madwaru.

: . , T - U la qed nitkellmu fuq dan i¢c-¢cimiterju,
I¢-cimiterju fi Blata l-Bajda fejn illum insibu nixtieq inressaq dagsxejn ta’ argument, u
d-dar ewlenija tal-Museum. forsi, skont il-fehma tieghi, jista’ jkollu xi

sens tajjeb. Min jaf! Ahna nafu li dawn I-
inhawi ma kienux kif narawhom illum.
Nghidu ahna dak il-Musulew li llum naraw
f’nofs il-wesgha quddiem il-kappella, 1i sar
xi erbghin sena ilu kien fuq il-bankina. Dan
ifisser 1i meta saret il-flyover ittiechdet bicca
mis-sur fejn illum naraw it-TeleMalta biex
twessghet it-triq biex hekk il-monument ta’
Spencer gie fin-nofs... u dan kontra dak li
hemm min jghid li I-musulew inhatt. Dan
m’hu veru xejn. Hdejn il-musulew kien
hemm inhasa kbira biex minnha jixorbu z-
zwiemel. Hdejh kien hemm il-bankijiet u
min jaf kemm, jien u I-mara u t-tifel konna
noqghodg hemm.

Dags sentejn ilu thabbar li waqt xi thammil
li sar fil-gnien tal-Marsa fejn hemm i¢-Centru
tal-HSBC instab xi ghadam uman u qed
jinghad li dak forsi kien ta’ zmien 1-Assedju 1-Kbir u forsi hu 1-fdal ta’ xi Torok. L-argument tieghi hu dan:
fil-Budget tal-1861 (Ord. no V11/61) il-gvern ivvota s-somma ta’ 87 lira, seba’ xelini u tliet soldi (87.7s.3d) biex
jitkabbar i¢-¢imiterju fuq it-Triq ta’ San Guzepp, il-Hamrun. U nirraguna jien, jista’ forsi jkun li dak il-fdal
li sabu ftit metri ’1 boghod mic-¢imiterju ta’ fejn hemm il-kappella tal-Muzew, huwa l-istess estensjoni? Ahna
ged nitkellmu dwar distanza qasira. Kemm tagsam it-triq. Dak hu l-argument tieghi. Il-bgija nhallih ghal min
jixtieq jargumenta aktar.

Cimiterju iechor huwa dak ta’ Braxia. Xi darba din in-naha kienet maghrufa b’dan l-isem. Irridu nghidu i 1-
Inglizi ma kellhomx ¢imiterju ghalihom, ghalhekk fittxew xaqliba li tkun qrib il-Belt Valletta. Casale San
Giuseppe kienet 1-aktar art qrib il-Belt u kienet ic-Centru ta’ toroq ohrajn. Ghalhekk fI-1857 infetah dan ic-
¢imiterju u billi hu grib il-knisja zghira ta” Tal-Pieta, ssemma’ ‘Pieta Military Cemetry’. Dan i¢-¢imiterju ma
helishiex mir-rovina tal-gwerra li ghaddiet. Maz-zmien kienet saritlu tidwira hajt u nghalaq bil-hadid kif narawh
illum.

Imma maz-zmien meta bdiet tonqos il-hegga u nagset ukoll il-komunita Ingliié f’Malta, dan i¢-¢imiterju gie
zdingat, u kellha tkun is-Socjeta ‘Friends of Ta’ Braxia Association’ li hadet hsiebu u fl-2001 gie restawrat.

Mhux ta’ min ihalli barra grajja interessanti li
sehhet hdejn dan i¢-Cimiterju.

.....

ilu jew aktar, ma kienx hawn kurrent elettriku, ; N 1o
u l-aktar lejn in-naha tal-Bieb tal-Bombi. Mela 8 T
kull min kien jghaddi minn dawn in-nahat, & ' 4 e
kien ikollu jimxi fid-dlam. Mela certu Nicola
Buccia li kien Spettur tal-Pulizija u stazzjonat
il-Belt, kien joqghod il-Hamrun flimkien
ma’ ohtu Emilja fin-numru 7 Triq San Gwann.
Darba minnhom meta spi¢¢a mill-ghassa tieghu
gibidha lejn il-Hamrun kif forsi kien jaghmel
is-soltu. Haga tal-ghageb, kif wasal hdejn
dan i¢-cimiterju, ra mejda twila bix-xemghat
jixghelu u ghadd ta’ nies imdawrin maghha b, ,

jieklu.'Xi eIy fard ke :iafu gh:?jjat, Eja Ié—Cimiterju ta’ razia snin ilu int u sejjer
kompli maghna Sur Buccia.” L-ispettur lejl il-Bieb tal-Bombi.
Buccia resaq halli jara min sejjahlu u anki

x’okkazjoni kienet. Imma ndiehex u twerwer meta hares lejhom u ra li kollha kienu katavri.

Nicola Buccia wasal id-dar mahrub, imwerwer, intefa’ go sodda, marad bil-qatgha li ha sakemm miet. Din
l-istorja qalitielna ohtu, membru tal-Muzew, kif niftakarha jien meta kont ghadni tifel. Mara serja hafna u ahna
konna nsejhulha s-sinjorina Buccia. Ahna konna nogghodu bieb ma’ bieb maghha, u meta marret 1-Imgieret
' fejn mietet, ahna morna noqghodu minflokha. Ahna
din l-istorja bqajna nirrakuntawha.

Meta Gwardamanga jew Tal-Pieta twaqqfet parrocca
ghaliha indipendenti, hadet bicca mill-Hamrun, inkluza
1-Kappella tad-Duluri (Tal-Pieta) flimkien ma’ tliet
¢imiterji ohra li kienu fit-triq li taghti lejn il-Hamrun.
Dawn kollha jinstabu ftit ’il fuq minn dak ta’ Braxia
u fuq wiehed minnhom hemm din il-kitba:-

“Cimiterju tal-Kattoli¢i li mietu fil-Kolera tal-1865”

Imma fiz-zmien, anki madwar il-kappella ckejkna antika
Tad-Duluri (Pieta) kien hemm aktar ¢imiterji.

Wiehed irid jifhimha, li l-uniku ftuh ghall-Belt, kien
Casale San Giuseppe. Huwa seta’ joffri ftit arja minn
dak l-gheluq u n-nuqqas ta’ zvog li kien hemm fil-
Belt. Filfatt, dawn kollha nsibuhom qrib il-Bieb tal-
Bombi u mhux ’il boghod aktar. Dan 1-ahhar xhur grajt
li fil-Hamrun kien hemm xi ¢imiterju tal-Francizi. Fejn
ma kienx hemm indikat. Jien qatt ma smajt bih, imma
b’danakollu dan ma jfissirx li ghax ma nafx bih jien,
ma ezistiex. Kollox jista’ jkun ghax fl-imblokk tal-
Francizi, suldati Francizi mietu wkoll. Mela dawn
riedu jindifnu x’imkien. Jekk dan hu minnu, dan ifisser
li f’Casale San Giuseppe (Il-Hamrun) kien hemm
nukleu ta’ ¢imiterji. Min jaf forsi kien hemm aktar u
ahna ma nafux bihom. Iz-zmien u r-ricerka jistghu
juruna.

